Ra 2, Te Petekoha — Te Rihina/Mane i te ata

He Karakia mo nga Rahina/Mane o te "Wi Noaiho”, o ia ra
ranei o te wd o te Petekoha

Haere mai, e te Wairua Tapu. Uhia mai tou aroha noa.
Haere oho rere mai, e te Wairua Tapu

Whakareia mai tou aroha noa

I roto i to Wairua awhiowhio o te hau marangai
Whakapumautia a runga, a raro, a waho, a roto

Kia mura tonu ake ko tou ahi ka

Kia kore e taea te tineia i roto i au pononga

Te mura o to wairua. Amine.

Te Kupu a te Atua

Etahi o enei Waiata a Rawiri, ko ratou e whakarite ana i te
Maramataka o te tau ranei, a, ka mutu ia waiata, ia waiata, 1
nga rd katoa o te tau, na, ko tenei, Kororia ki ...

Te Rawhitu tuatahi, me nga Ratapu o te Petekoha —
Waiata 103

1 Whakapaingia a Ihow3, e toku wairua; ®
e nga mea katoa i roto i ahau, whakapaingia tona
ingoa tapu.

2  Whakapaingia a Thow3, e toku wairua, ®
kei wareware hoki ki ana painga katoa —

3 ko ia te muru nei i ou kino katoa;
te rongoa nei i ou mate katoa;

4 ko ia te hoko nei i tou ora kei ngaro, ®
te karauna nei i a koe ki te atawhai, ki te aroha;

5 nana neiimakona ai tou mangai i nga mea papai; ®
i hou ai tou taitamarikitanga, i rite ai ki to te ekara.

Ka puta i a lhowa nga mahi tika, ®
me te whakawa tika ki te hunga katoa e takinotia ana.

I whakaakona e ia ana ara ki a Mohi, ®
ana mahi ki nga tama a Iharaira.

Ki tonu a Thowa i te aroha me te atawhai, ®
he puhoi ki te riri, he nui hoki tana mahi tohu.

E kore ia e whakatapehupehu tonu, ®
e kore ano e mauahara ake ake.

Kihai i rite ki 0 tatou hara ana meatanga ki a tatou; ®
kihai ano i rite ki 0 tatou kino ana utu mai ki a tatou.

He rite hoki ki te rangi e tiketike ake ana i te
whenua,

péra tonu te nui o tana mahi tohu ki te hunga e wehi
ana ki a ia.

Péra i te matara o te rawhiti i te uru, ®
péra tonu tana whakamataratanga atu i a tatou mahi
tutti 1 a tatou.

E aroha ana te matua ki ana tamariki, ®
pera tonu to Thowa aroha ki te hunga e wehi ana ki a
ia.

E matau ana hoki ia ki to tatou ahua, ®

e mahara ana he puehu tatou.

Ko te tangata ia, rite tonu ona ra ki 0 te tarutaru; ®
kei te puawai o te mara, ko tona ngawhatanga.

E rarungatia ana hoki e te hau, &, kua kahore; ®
kahore hoki e mohiotia a muri e tona wahi.

Tena ko te mahi tohu a Thowa no tua whakarere,
a ake tonu ake, ki te hunga e wehi ana ki a ia,

tona tika hoki ki nga uri o nga tamariki;

ki te hunga e pupuri ana i tana kawenata, ®

ki te hunga hoki e mahara ana ki ana ako kia mabhia.

Kua oti i a howa tona torona te whakata ki nga



rangi; ®
a, e kawanatia ana nga mea katoa e tona kingitanga.

20 Whakapaingia a Ihow3, e ana anahera, ®

e hira nei te kaha, e whakarite nei i tana kupu,
e whakarongo nei ki tona reo ina korero.

21 Whakapaingia a [howa, e ana mano katoa, ®

e ana minita e mahi nei i tana e pai ai.

22 Whakapaingia a Ihowa, e ana mahi katoa i nga wahi

katoa o tona kingitanga. ®
Whakapaingia a IThowa, e toku wairua.

Te Rawhitu tuarua, me nga Rahina/Mane o te Petekoha
— Waiata 65

1

E taria ana koe, e te Atua, e te whakamoemiti i
Hiona;

a, ka whakamana te kupu taurangi ki a koe.

E te kaiwhakarongo inoi, ®

e haere nga kikokiko katoa ki a koe.

E kaha ake ana i ahau nga kino; e

a matou mahi tutt, mau éna e hipoki.

Ka hari te tangata e whiriwhiria e koe,

e meatia e koe kia tata atu ki a koe, kia noho i roto i ou
marae. ®

Ka makona matou i te pai o tou whare, o tou
temepara tapu.

He mea whakawehi, he tapu, tau utu kupu ki a
matou, e te Atua o to matou whakaoranga, °

e te okiokinga o nga pito katoa o te whenua, o te
hunga hoki i tawhiti i runga o te moana;

e whakai nei i nga maunga, he kaha hoki nona;
tona whitiki nei he kaha.

E whakamarie nei i te haruru o nga moana, ®
i te haruru o 0 ratou ngaru, i te ngangau hoki o nga

Ka wehi ano ki au tohu te hunga e noho ana i nga pito
rawa; ®

hari ana i a koe nga patake o te ata, o te ahiahi.

E tirotirohia ana e koe te whenua, e whakamakikaria
ana, e whakamomonatia nuitia ana e koe; ®

ki tonu te awa o te Atua i te wai; oti rawa ake te
whakapai e koe, kua rite mai i a koe he witi mo aua
wahi.

Makiki rawa i a koe Ona moa, pé ana i a koe ona
tupuke; ®

e whakangawaritia ana e koe ki nga ua; e manaakitia
ana e koe tona pihinga ake.

E karaunatia ana e koe te tau ki tou pai; ®

e maturuturu ana hoki te momonatanga o ou ara.

E maturuturu ana ki nga wahi kai o te koraha; e

a, whitikiria ana nga pukepuke ki te koa.

He hipi te kakahu o nga wahi kai; ®

ngaro ana nga raorao i te witi. Hamama ana ratou i te
hari, waiata ana.

Te Rawhitu tuatoru, me nga Rata/Tirei o te Petekoha —
Waiata 121

1

Ka anga atu oku kanohi ki nga maunga — ®
no reira nei te awhina moku.

NoO Thowa te awhina moku, ®
no te kaihanga o te rangi, o te whenua.

E kore ia e tuku i tou waewae kia nekehia; ®
e kore tou kaitiaki e moe.

Ina, e kore te kaitiaki o Tharaira ®

e parangia, e moe.

Ko Thowa tou kaitiaki; ®



ko Thowa tou whakamarumaru i tou matau.

E kore koe e pakia e te ra i te awatea, ®

e te marama ranei i te po.

Ma Ihowa koe e tiaki i roto i nga kino katoa; ®
mana e tiaki tou wairua.

Ma Thowa e tiaki tou haerenga atu, ®
me tou haerenga mai aianei a ake tonu atu.

Te Rawhitu tuawha, me nga Raapa/Wenerei o te
Petekoha — Waiata 93

1

E kingi ana a Thow3, he kororia tona kakahu; he
kakahu to IThowa, he mea whitiki ia ki te kaha.
Kua @ hoki te ao, te taea te nekeneke.

NoO mua iho, tou torona i whakaptamautia ai; ®
nonamata riro koe.

Ko nga roma, e lhow3, kua ara, nga roma nei, kua ara
to ratou reo; ®

ka ara nga ngaru o nga roma.

I runga ake i nga reo o nga wai maha, i nga taatea
nunui o te moana, ®

ko Thowa i runga, te mea kaha.

Pono atu au whakaaturanga; ®
he huatau te tapu mo tou whare, e lhowa, mo ake
tonu atu.

Te Rawhitu tuarima, me nga Rapare/Taite o te Petekoha
— Waiata 47

1

Pakia 0 koutou ringa, e nga iwi katoa; ®
hamama ki te Atua, kia hari te reo.

No te mea he wehi a lhowa, te Runga Rawa, ®
he kingi nui ia no te whenua katoa.

Mana e riro ai nga iwi ki raro i a tatou, ®



me nga tautangata ki raro ki 0 tatou waewae.

4 Mana e whiriwhiri to tatou nohoanga mo tatou, ®
te mea pai rawa o Hakopa, o tana i aroha ai.

5 Kua kake atu te Atua irotoite hamama, ®
a Thowa i roto i te tangi o te tétere.

6 Himene ki te Atua, himene atu; ®
himene ki t6 tatou Kingi, himene atu.

7 Ko te Atua hoki te Kingi o te whenua katoa; ®
himene atu i runga i te mohio.

8 Ko te Atua te Kingi o nga tauiwi; ®
e noho ana te Atua i runga i te torona o tona tapu.

9 Kua huihui nga rangatira o nga iwi, hei iwi mo te
Atua o Aperahama; ®
na te Atua hoki nga whakangungu rakau o te whenua;
kua whakanuia rawatia ia.

Te Rawhitu tuaono, me nga Ramere/Paraire o te
Petekoha — Waiata 111

1 Whakamoemititia a Thowa!
Ka whakapaua toku ngakau ki te whakawhetai ki a
Thowa, i te riinanga o te hunga tika, i te
whakaminenga.

2 He nui nga mahi a Thows, e
e whakatakina ana e te hunga katoa e manako ana ki
aua mea.

3 He mea honore, he mea kororia tana mahi;
ta tonu tona tika ake ake.

4 Kua meinga e ia kia maharatia ana mahi
whakamitharo;
he atawhai a Thow3, he aroha.

5 E homai ana e ia he kai ma te hunga e wehi ana ki a
1a; ®

ka mahara tonu ia ki tana kawenata.

Kua whakakitea e ia ki tana iwi te kaha o ana mahi,
i tana hoatutanga i to nga tauiwi hei kainga tupu mo
ratou.

Ko nga mahi a ona ringa he pono, he whakawa tika; e
pono tonu ana akoranga katoa,

U tonu ake ake, ®
e mahia ana i runga i te pono, i te tika.

I tonoa mai e ia he whakaoranga mo tana iwi; e
kua kiia iho e ia tana kawenata mo ake tonu atu; he
tapu tona ingoa, e wehingia ana.

Ko te timatanga o te whakaaro nui he wehi ki a
Thowa;

he ngarahu pai to te hunga katoa nana éra mahi; ka
mau te whakamoemiti ki a ia, ake ake.

Te Rawhitu tuawhitu, me nga Rahoroi/Hatarei o te
Petekoha — Waiata 150

1

Whakamoemititia a Thowa! Whakamoemititia te Atua
i tona wahi tapu;

whakamoemititia ia i te kikorangi o tona kaha.
Whakamoemititia ia mo ana mahi nunui; ®

kia rite ki te hira o tona nui te whakamoemiti ki a ia.

Whakamoemititia ia i runga i te tangi o te tetere; ®
whakamoemititia ia i runga i te hatere, i te hapa!
Whakamoemititia ia i runga i te timipera, i te
kanikani;

whakamoemititia ia i runga i nga mea aho, i nga
okana!

Whakamoemititia ia i runga i te himipora tangi nui; ®
whakamoemititia ia i runga i te himipora tangi tiori!



6 E nga mea katoa e whai manawa ana,
whakamoemititia a Thowa! e
Whakamoemititia a Thowa!

He Waiata Whakamoemiti na te Kawenata Hou
ko tenei
Waiata Whakamoemiti tuatahi

1 Kia whakapaingia te Atua, te Matua o to tatou Ariki, o
Thu Karaiti, ®
nana nei tatou i manaaki ki nga manaaki katoa o te
wairua ki nga wahi o te rangi, i roto i a te Karaiti;

2 irungai te tikanga i whiriwhiria ai tatou eiairotoia
ia i mua i te orokohanganga o te ao, ®
hei hunga tapu, kohakore i tona aroaro.

3 Irungai te aroha he mea whakarite hoki tatou nana i
mua, ®
hei tama mana, i roto i a Thu Karaiti, ko ta tona
whakaaro hoki i pai ai,

4 hei whakamoemiti mo te kororia o tona aroha noa, ®
i atawhaitia ai tatou i roto i tana i aroha ai.
Epeha 1.3-6
Kororia ki . ..

ko tenei ranei
Waiata Whakamoemiti tuarua

1 Na te ture hoki a te Wairua o te ora i roto i a Karaiti
Thu e
ahau i atea ai i te ture a te hara, a te mate.

2 Ko te hunga hoki e arahina ana e te Wairua o te Atua,

he tama ratou na te Atua. ®
Kua riro i a koutou te Wairua e mea ana, e karanga ai



koutou, “E Apa, e Pa!”

3 Ko taua Wairua ra ano hei whakaae ake ki 0 tatou
wairua, ®
he tamariki tatou na te Atua.

4 Ki te mea hoki he tamariki, kati mo tatou te kainga;
mo tatou te kainga o te Atua, mo tatou tahi ko te
Karaiti;
kia mamae rawa ake ai tatou tahi me ia,
ka whakakororiatia ngatahitia tatou me ia.

5 Ki toku whakaaro iho hoki, he kore noa iho nga
mamae o ténei wa, ®
ki te whakaritea ki te kororia e whakakitea mai ki a
tatou a mua.

6 Ko te ttmanako hoki o te mea i hanga e tatari ana ®
ki te whakakitenga mai o nga tama a te Atua.
na Roma 8.2, 14-19
Kororia ki . ..

Nga Panui Karaipiture
ko tetahi o énei rarangi karaipiture, ko etahi no te Maramataka o
te tau ranei

Te Rawhitu tuatahi, me nga Ratapu o te Petekoha

N3, ka mea te Atua, “Kia hanga tatou i te tangata kia rite
ki a tatou, hei to tatou ano te ahua. A, kia waiho ko ratou
hei rangatira mo nga ika o te moana, mo nga manu o te
rangi, mo nga kararehe hoki, mo te whenua katoa, mo nga
mea ngokingoki katoa ano hoki e ngokingoki ana i runga i
te whenua.” N3, ka hanga e te Atua te tangata rite tonu ki
a ia; i hanga e ia kia rite ki te Atua; i hanga raua he tane,
he wahine. N3, ka manaakitia raua e te Atua, a, ka mea te
Atua ki a raua, “Kia hua, kia tini, kia kapi hoki te whenua
i a korua, kia mate hoki ona tara i a korua; ko korua hei



rangatira mo te ika o te moana, mo te manu hoki o te
rangi, mo nga mea ora katoa and hoki e ngokingoki ana i
runga i te whenua.”

Kenehi 1.26-28

Te Rawhitu tuarua, me nga Rahina/Mane o te Petekoha

N3, i te mea ka tika nei i te whakapono, kia mau ta tatou
maunga rongo ki te Atua, he mea na to tatou Ariki, na Thu
Karaiti; nana nei te whakatatanga i a tatou i runga i te
whakapono ki ténei aroha noa e tii nei tatou; a, kia hari
tatou i te mea ka timanako nei tatou ki te kororia o te
Atua. A, ehara i te mea ko téra anake, engari, kia
whakamanamana ano tatou ki 0 tatou mamae; e mohio
ana hoki ko ta te mamae e mahi ai he manawanui; ko ta te
manawanui he matauranga; ko ta te matauranga he
timanako; e kore and e whakama i te mea ka timanako
nei. Kua ringihia hoki te aroha o te Atua ki 6 tatou ngakau
e te Wairua Tapu kua homai nei ki a tatou.

Roma 5.1-5

Te Rawhitu tuatoru, me nga Ratai/Tiarei o te Petekoha

N3, ka mea a Mohi ki te Atua, “N3, ka tae ahau ki nga
tama a Iharaira, ka mea ki a ratou, ‘Na te Atua o 0 koutou
matua ahau i ngare mai ki a koutou’; &, ka mea mai ratou
ki ahau, ‘Ko wai tona ingoa?” Me péehea atu ahau ki a
ratou?” N3, ka mea te Atua ki a Mohi, “KO AHAU ANO
AHAU NEIL” I mea ano ia, “Kia peénei atu koe ki nga tama
a Tharaira, ‘N3&, te AHAU NEI ahau i ngare mai ki a
koutou.” ”

Ekoruhe 3.13-14



Te Rawhitu tuawha, me nga Raapa/Wenerei o te
Petekoha

Ka mea a Mohi, “Engari, rongoatia eénei kupu aku ki roto
ki 0 koutou ngakau, ki 6 koutou wairua; herea hoki hei
tohu ki 6 koutou ringa, hei pare ano ki waenganui i o
koutou kanohi. Whakaakona atu hoki ki a koutou
tamariki, korerotia ina noho i tou whare, ina haere koe i te
huarahi, ina takoto, ina whakatika ranei.”

Tiuteronomi 11.18-19

Te Rawhitu tuarima, me nga Rapare/Taite o te Petekoha

NO konei i taturi ai oku turi ki te Matua, nona nei te ingoa
e huaina ana ki nga hapu katoa i te rangi, i te whenua. Kia
rite ki te nui rawa o tona kororia he homaitanga mana ki a
koutou, kia pakari ai a roto i a koutou i te kaha o tona
Wairua; kia noho ai a te Karaiti ki roto ki 0 koutou ngakau,
he mea whakapono; 3, i te mea kua whai pakiaka, me te
whai taranga mo koutou i roto i te aroha. Kia kaha ai
koutou me te hunga tapu katoa ki te whakaaro i te
whanui, i te roa, i te hohonu, i te tiketike, a, kia mohio ki
te aroha o te Karaiti, e kore nei e taea te whakaaro; kia tino
ki rawa ai koutou i te Atua.

Epeha 3.14-19

Te Rawhitu tuaono, me nga Ramere/Paraire o te
Petekoha

N3, he maha nga wehewehenga o nga mea e homai ana,
kotahi ano ia Wairua, a, he maha nga wehewehenga o nga
minitatanga, kotahi ano ia Ariki. He maha ano hoki nga ta
ahua o nga mabhi; kotahi ano ia Atua hei mahi i nga mea
katoa i roto i te katoa. Otira, e homai ana ki ten3, ki ten3,
te whakakitenga a te Wairua hei pai. Péra hoki i te tinana e
kotahi ana, he tini and ona wahi, &, ko nga wahi katoa o



taua tinana kotahi, ahakoa tini, kotahi ano tinana; he péera
hoki a te Karaiti. Kotahi nei hoki te Wairua 1i iriiria ai tatou
katoa ki roto ki te tinana kotahi, ahakoa nga Hiurai, ahakoa
nga Kariki, ahakoa herehere, ahakoa rangatira; kotahi

tonu te Wairua i whakainumia mai ai tatou katoa.
1 Koroniti 12.4—7,12-13

Te Rawhitu tuawhitu, me nga Rahoroi/Hatarei o te
Petekoha

Ano ra ko Hopa ki a Thow3, i mea ia: “E mohio ana ahau e
taea e koe nga mea katoa, &, e kore tétahi whakaaro ou e
taea te pehi. ‘Ko wai ténei e huna nei i te whakaaro, a,
kahore nei he matauranga?’ No reira, korerotia ana e ahau
he mea kihai i mohiotia e ahau, he mea whakamiharo
rawa, e kore nei e taea e ahau, a, kihai i mohiotia e ahau.
‘Tena ra, whakarongo, a, ka korero ahau; ka ui ahau ki a
koe, a, mau e whakaatu mai ki ahau.” I rongo ahau ki a
koe, he rongo na te taringa; téna ko ténei, ka kite a—kanohi
nei ahau i a koe. Na, whakarihariha ana ahau ki ahau ano,
a, ka ripeneta i roto i te puehu, i te pungarehu.”

Hopa 42.1-6

Te Waiata a Hakaraia
Kia whakapaingia te Ariki, te Atua o Tharaira; ®
kua titiro mai hoki ia, kua hoko i tana iwi.
Kua whakaarahia ake e ia he haona whakaora mo tatou; ®
i roto i te whare o Rawiri, o tana pononga.
Ko tana hoki ia i korerotia e te mangai o ana poropiti
tapu; e
no te timatanga iho and o te ao;
Hei whakaora i a tatou i 0 tatou hoa whawhai;
i te ringa and o te hunga katoa e kino ana ki a tatou;
Hei whakaputa i te mahi tohu ki 0 tatou tapuna; ®
hei whakamahara ki tana kawenata tapu;



Ki te oati i oati ai ia ki a Aperahama; ®
ki to tatou tupuna.
Kia tukua mai e ia ki a tatou he ora i te ringa o 0 tatou hoa
whawhai;
kia mahi wehikore tatou ki a ia,
I runga i te tapu, i te tika, ki tona aroaro; ®
i nga ra katoa e ora ai tatou.
A, ko koe, e tama, ka kiia ko te poropiti a te Runga rawa; ®
e haere hoki koe i te aroaro o te Ariki, hei whakapai i
Ona ara;
Hei whakamatau i tana iwi ki te ora; ®
i 0 ratou hara e murua ana;
He mea hoki na te aroha, na te mahi tohu a to tatou
Atua; e
na reira hoki i puta mai ai te ptiaotanga o runga ki a
tatouy,
Hei whakamarama i te hunga e noho ana i te pouri, i te
atarangi hoki o te mate; ®
hei whakatika i 6 tatou waewae ki te huarahi o te
rangimarie.
Ruka 1.68-79
Kia whakakororiatia te Matua, te Tama; °
me te Wairua Tapu;
ko te ritenga ia i te timatanga, a ténei anod inadianei; °
i ka mau tonu iho, i ake ake. Amine.
ko tenei ranei
Kororia ki te Matua, ki te Tama,
ki te Wairua Tapu; °
mai i te timatanga, ki ténei wa,
3, haere ake nei. Amine.



Nga Inoi
Nga tnoi takawaenga me nga whakawhetai

E te Ariki, kia aroha mai.
E te Karaiti, kia aroha mai.
E te Ariki, kia aroha mai.

Te Inoi mo te ra, te tnoi mo te Rahina/Mane, te thoi mo te Ra o
te Petekoha ranei

Te Inoi mo te Rahina/Mane

E te Matua

kua whakakia e koe tau iwi ki te Wairua,

i tau tuatahi ai ki runga i tau Tama,

a i whakakotahitia ai matou ki roto i tau Hahi;
whakapuarengia mai nga tatau ki tou Wairua

kia watea ai matou ki te mahi tahi,

kia piki ake ai te rahi o tou rangatiratanga. Amine.

Te Inoi mo te Wa o te Petekoha

E te Atua kaha rawa,

i te hakari o Petekoha

i tukuna iho ai e koe tou Wairua Tapu ki nga akonga,
hei whakakii a ratou ki te harikoa me te maia

ki te kauhau i te rongopai;

tukua matou i raro i te mana o taua Wairua ano

ki te whakaatu i tou aroha whakaora

ki te whakarauika mai hoki i nga tangata katoa ki a koe;
ko Thu Karaiti to matou Ariki,

ko ia e ora ana e kingi tahi ana

me koe me te Wairua Tapu,

kotahi ano Atua, aianei, a ake tonu atu. Amine.



Te Inoi a te Ariki
Kia whakakotahi i te Wairua, 3,
kua akona nei tatou e to tatou Ariki, ka inoi tatou.

E t0 matou Matua i te rangi
Kia tapu tou Ingoa.
Kia tae mai tou rangatiratanga.
Kia meatia tau e pai ai
ki runga ki te whenua,
kia rite ano ki t0 te rangi.
Homai ki a matou aianei
he taro ma matou mo ténei ra.
Murua 6 matou hara,
Me matou hoki e muru nei
i 0 te hunga e hara ana ki a matou.
Aua hoki matou e kawea kia whakawaia;
Engari whakaorangia matou i te kino;
Nou hoki te rangatiratanga, te kaha,
me te kororia,
Ake ake ake. Amine.

Ma te Atua o te tiimanako,
e whakat 0 tatou ngakau
ki te koa, ki te rangimarie
kia pono ai tatou,

i runga i te ihi, i te mana,

o te Wairua Tapu. Amine.



